
2. Esboniwch y term ‘gwyrth’ gan gyfeirio at Aquinas, Hume, Holland a Swinburne. [30]


Pwynt cyffredin sydd wedi'i gynnwys yn y rhan fwyaf o'r diffiniadau o wyrthiau yw eu bod yn 
ymwneud ag ymyrryd ar brosesau natur nad yw deddfau naturiol yn gallu ei esbonio. Aquinas oedd 
un o'r athronwyr cyntaf a ddiffiniodd bethau gwyrthiol fel “Y pethau hynny ... sy'n cael eu gwneud 
gan rym dwyfol heblaw am y drefn sy'n cael ei dilyn fel arfer ar bethau.” Mae'r farn hon yn awgrymu 
Duw ymyraethol sy'n gallu newid y drefn naturiol fel y myn a phryd bynnag y myn. Gwahaniaethodd 
Aquinas rhwng tri math o wyrth: (i) Unrhyw beth y mae Duw yn ei wneud na allai natur ei wneud 
byth (e.e. yr haul yn mynd am yn ôl), (ii) rhywbeth y mae Duw yn ei wneud y mae natur yn gallu ei 
wneud, ond nid yn y drefn hon (e.e. byw ar ôl marw), a (iii) rhywbeth y mae natur fel arfer yn ei 
wneud ond y mae Duw'n ei wneud nawr heb weithredu egwyddorion natur (e.e. iacháu clefyd yn 
syth). 


Ganrifoedd lawer ar ôl Aquinas, cadarnhaodd David Hume, athronydd pwysig arall, ffordd debyg o 
ddiffinio gwyrth ond ychwanegodd yr ymadrodd “torri deddf natur”. Meddai, “Gwyrth yw deddf 
natur yn cael ei thorri oherwydd bod y Duwdod eisiau hynny'n benodol neu oherwydd bod rhyw 
gyfrwng anweledig yn ymyrryd.” Mae'r safbwynt hwn at wyrthiau'n awgrymu bod Duw y tu allan i'r 
bydysawd a'i fod yn arsylwi digwyddiadau. Yna, ar adegau penodol, mae Duw yn dod i mewn i'n byd i 
newid digwyddiadau drwy atal deddfau naturiol dros dro. Mae hyn yn groes i theistiaeth glasurol lle 
mae Duw yn cael ei weld yn gynhaliwr y bydysawd ac mae'r byd yn dibynnu ar weithgaredd cynhaliol 
Duw er mwyn iddo fodoli. Mae'n ymddangos mai barn Hume am wyrthiau yw er nad oedden nhw'n 
amhosibl, y byddai'n amhosibl profi byth fod un wedi digwydd. 


Roedd Richard Swinburne, athronydd cyfoes modern, hefyd yn cytuno â'r dulliau blaenorol ond 
roedd yn dadlau hefyd fod angen i wyrthiau fod â rhyw arwyddocâd dyfnach. Hefyd gwrthododd 
ddisgrifiad Hume o “dorri deddfau natur” ac yn hytrach roedd yn ffafrio'r ymadrodd “achosion croes 
i ddeddf natur.” Gan fod Duw nawr ar waith yn y digwyddiad roedd deddf natur wahanol ar waith. 
Roedd Swinburne yn dadlau bod hollalluogrwydd Duw yn gwneud i wyrthiau fod yn bosibl. Y rheswm 
y mae'n ei roi yw hyn: os oes gan Dduw reswm i ryngweithio â bodau dynol, yna mae gan Dduw 
reswm i ymyrryd weithiau ac i atal dros dro'r deddfau naturiol hynny sy'n rheoli bywyd dynol. Mae'r 
ffocws ar arwyddocâd crefyddol yn cael ei grynhoi'n dwt gan enghraifft Swinburne lle mae Duw'n 
ymyrryd er mwyn gwneud i bluen lanio yma yn hytrach nag acw heb unrhyw ddiben dwfn yn y pen 
draw neu er mwyn dymchwel blwch teganau plentyn o ran malais yn unig. Mae'n dod i'r casgliad na 
fyddai'r naill ddigwyddiad na'r llall yn cael eu disgrifio fel gwyrthiau gan nad oes iddynt arwyddocâd 
crefyddol. 


Mae Ray Holland yn edrych ar wyrthiau mewn ffordd wahanol iawn. Mae'n pwysleisio agwedd yr 
arwyddocâd crefyddol ond, yn wahanol i Swinburne, dydy e ddim yn credu bod unrhyw ymyrryd 
wedi bod. Mae'n ymwneud mwy â chyd-ddigwyddiad rhyfeddol lle mae'r arsylwr yn rhoi rhyw 
arwyddocâd crefyddol iddo. Enghraifft enwog o'i safbwynt yw stori'r bachgen mewn car tegan a 
oedd ar y cledrau gyda thrên yn prysur agosáu rownd y tro. Gallai ei fam weld beth oedd ar fin 
digwydd ond roedd hi'n methu ei atal rhag digwydd. Ond stopiodd y trên mewn pryd achos roedd y 
gyrrwr wedi cael trawiad ar y galon a daeth y system brecio awtomatig i rym ymhell cyn ei bod hi'n 
bosibl gweld y bachgen ar y cledrau. I Holland does dim ymyrryd gan Dduw neu dorri deddfau 
naturiol – dim ond cyd-ddigwyddiadau buddiol sy'n cael eu dehongli gan unigolyn mewn ffordd 
grefyddol.  












2. Esboniwch y term ‘gwyrth’ gan gyfeirio at Aquinas, Hume, Holland a Swinburne. [30]


Cafodd Aquinas ei eni yn 1225 a cheisiodd gyfuno athroniaeth dysgeidiaeth Aristotle a'r Eglwys 
Gatholig. Un o'r pethau a wnaeth oedd diffinio gwyrthiau. Roedd yn ystyried mai ymyriadau ar drefn 
naturiol pethau oedden nhw. Rhoddodd dair enghraifft o wyrthiau. Un o'r haul yn mynd am yn ôl ar 
ei lwybr ar draws yr awyr. Un o rywun yn byw ar ôl iddo farw. Yn olaf, un o glefyd yn cael ei iacháu'n 
syth. Roedd Aquinas yn meddwl bod pob gwyrth o fudd i'r person a oedd yn profi'r wyrth. Roedd yn 
gweld Duw fel Duw a oedd yn ymyrryd ac a allai newid natur. Roedd hwn yn safbwynt cyffredin gan y 
credoau Abrahamaidd, sef Cristnogaeth, Iddewiaeth ac Islam.  


Roedd Hume yn athronydd arall a ddiffiniodd wyrthiau. Eto dywedodd eu bod nhw'n ymwneud â 
Duw'n torri deddfau natur.  Ysgrifennodd amdanyn nhw yn ei bennod ar wyrthiau yn y llyfr “An 
enquiry concerning human understanding.” Mae'r rhan fwyaf o athronwyr o'r farn fod diffiniad 
Hume yn wallus. Ydy'n bosibl i Dduw ymyrryd? Mae hyn yn gwneud i Dduw fod yn arsylwr yn unig 
sy'n groes i theistiaeth glasurol. Hefyd, beth yw deddf natur? Daeth Hume i'r casgliad nad oedd 
gwyrthiau'n digwydd. Roedd yn meddwl na fyddai'r dystiolaeth sydd ei hangen er mwyn credu bod 
deddf natur wedi cael ei thorri fyth yn gallu bod yn drech na gwendidau cynhenid tystiolaeth o 
wyrth. Roedd hi'n fwy tebygol fod yr arsylwr yn dweud celwydd neu wedi gwneud camsyniad. Mae 
deddfau natur yn rheolaidd ac yn gyson a dyna sydd wedi cael ei arsylwi'n barhaus drwy hanes. 
Hefyd os yw Duw yn gallu ymyrryd yna pam nad yw'n ymyrryd yn fwy aml? Mae'n ymddangos bod 
gwyrthiau'n aml yn ddibwys a phan fydd pethau fel yr holocost yna does dim ymyrryd wedi bod. 
Hefyd dangosodd Hume fod pob adroddiad o wyrthiau wedi'i danseilio gan y ffaith fod crefyddau 
gwahanol yn adrodd am wyrthiau gwahanol. 


Roedd Ray Holland yn athronydd arall a ddiffiniodd wyrthiau. Dadleuodd mai'r cyfan oedd ei angen 
er mwyn i ddigwyddiad gael ei alw'n wyrth oedd ei fod yn gyd-ddigwyddiad rhyfeddol o natur fuddiol 
sy'n cael ei ddehongli'n grefyddol. Defnyddiodd enghraifft plentyn yn mynd yn ei gar tegan ar 
groesfan rheilffordd heb ei warchod ac olwynion y car yn mynd yn sownd ar un ochr y cledrau. 
Roedd trên cyflym i fod i gyrraedd ond oherwydd y tro yn y trac roedd hi'n amhosibl i'r gyrrwr weld y 
bachgen mewn pryd i stopio'r trên. O'r tŷ, gwelodd y fam y trên yn agosáu a'r bachgen ar y cledrau. 
Mae'r trên yn stopio droedfedd cyn cyrraedd y bachgen ac mae'r fam yn diolch i Dduw am y wyrth. 
Ond, nid ymyriad goruwchnaturiol oedd hwn. Cafodd gyrrwr y trên drawiad ar y galon ac roedd y 
breciau wedi'u gwasgu'n awtomatig cyn iddo weld y bachgen hyd yn oed.  


Mae llawer o bobl yn meddwl bod diffiniad Holland yn rhy wan a goddrychol. Mae'n dibynnu ar 
asesiad personol ac nid ar unrhyw beth gwrthrychol. Gallai un person alw'r digwyddiad yn wyrth ond 
efallai na fyddai person arall yn gwneud hynny. 


Mae Richard Swinburne yn rhoi'r un pwyslais ar arwyddocâd crefyddol ond mae'n credu mai Duw 
sy'n achosi'r canlyniad buddiol. 

Disgrifyddion Bandiau Cyffredinol Safon Uwch  
 


Band 
 
 


(marciau) 


Amcan Asesu AA1 – Cwestiynau Rhan (a)   30 marc 
Dangos gwybodaeth a dealltwriaeth o grefydd a chred, yn cynnwys: 


 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd yr hyn sy'n debyg ac yn wahanol mewn cred, dysgeidiaeth ac arfer  


- ymagweddau at astudio crefydd a chred. 


 


5 
 
 


 
 


(25-30 
marc) 


 


 


 Gwybodaeth a dealltwriaeth drylwyr, gywir a pherthnasol o grefydd a chred.  


 Ateb helaeth a pherthnasol sy'n bodloni gofynion penodol y cwestiwn a osodwyd.  


 Ceir cydlyniad, eglurder a threfn o safon ragorol yn yr ateb. 


 Mae'r ateb yn dangos dyfnder a/neu ehangder sylweddol. Defnydd rhagorol o dystiolaeth ac enghreifftiau. 


 Cyfeiriadau trylwyr a chywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau treiddgar rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod eang o safbwyntiau ysgolheigion/ysgolion o feddwl wedi’u defnyddio’n gywir ac yn effeithiol. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 


 


4 
 
 
 


(19-24 
marc) 


 


 Gwybodaeth a dealltwriaeth gywir a pherthnasol o grefydd a chred.  


 Ateb manwl a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon uchel iawn yn yr ateb. 


 Mae'r ateb yn dangos dyfnder a/neu ehangder. Defnydd da o dystiolaeth ac enghreifftiau. 


 Cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau pwrpasol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod o safbwyntiau ysgolheigion/ysgolion o feddwl yn cael eu defnyddio’n gywir ac yn effeithiol ar y cyfan. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 


 


3 
 
 
 


(13-18 
marc) 


 


 Gwybodaeth a dealltwriaeth gywir a pherthnasol ar y cyfan o grefydd a chred.   


 Ateb boddhaol sy'n bodloni prif ofynion y cwestiwn a osodwyd yn gyffredinol. 


 Ceir cydlyniad, eglurder a threfn o safon foddhaol yn yr ateb. 


 Mae'r ateb yn dangos dyfnder a/neu ehangder mewn rhai mannau. Defnydd boddhaol o dystiolaeth ac 
enghreifftiau. 


 Cyfeiriadau cywir ar y cyfan at destunau cysegredig a ffynonellau o ddoethineb, lle bo'n briodol. 


 Gwneir cysylltiadau synhwyrol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod sylfaenol o safbwyntiau ysgolheigion/ysgolion o feddwl yn cael eu defnyddio. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 
2 
 
 
 
 


(7-12 
marc) 


 


 Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a pherthnasedd.  


 Ateb sylfaenol sy'n bodloni rhai o ofynion y cwestiwn a osodwyd. 


 Ateb rhannol gywir â rhywfaint o gydlyniad, eglurder a threfn.  


 Mae'r ateb yn dangos dyfnder a/neu ehangder cyfyngedig, gan gynnwys defnydd cyfyngedig o dystiolaeth ac 
enghreifftiau. 


 Rhai cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir rhai cysylltiadau sylfaenol rhwng yr amrywiol ymagweddau a astudiwyd (o fewn a/neu ar draws y 
themâu lle y bo'n berthnasol). 


 Ystod gyfyngedig o safbwyntiau ysgolheigion/ysgolion o feddwl wedi eu defnyddio. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 


 
 


1 
 


 
 
(1-6 marc) 


 


 Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a pherthnasedd.  


 Ateb cyfyngedig iawn, heb fawr o ymgais i fynd i'r afael â'r cwestiwn a osodwyd.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Mae'r ateb yn dangos dyfnder a/neu ehangder cyfyngedig iawn. Defnydd cyfyngedig iawn o dystiolaeth ac 
enghreifftiau. 


 Ychydig o gyfeiriadau neu ddim cyfeiriadau o gwbl at destunau cysegredig a ffynonellau o ddoethineb, lle bo'n 
briodol. 


 Prin iawn yw'r cysylltiadau a wneir, os o gwbl, rhwng yr amrywiol ymagweddau a astudiwyd (o fewn a/neu ar 
draws y themâu lle y bo'n berthnasol). 


 Defnydd prin iawn neu ddim o gwbl o safbwyntiau ysgolheigaidd/ysgolion o feddwl. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
D.S.  3 marc ar y mwyaf y dylid ei roi i ateb sy’n dangos ‘gwybodaeth ar ei phen ei hun’ yn unig. 


0  Dim gwybodaeth berthnasol. 

Band 


Amcan Asesu AA2 – Cwestiynau Rhan (b)   30 marc 


Dadansoddi a gwerthuso agweddau ar, ac ymagweddau at grefydd a chred, 


yn cynnwys eu harwyddocâd, dylanwad ac astudiaeth. 


5 


 
 


(25-30 
marc) 


 


 


 Dadansoddiad beirniadol hyderus a gwerthusiad craff o’r mater. 


 Ateb sy'n nodi'r materion a godwyd gan y cwestiwn yn llwyddiannus ac sy'n mynd i'r afael â nhw'n drylwyr. 


 Ceir cydlyniad, eglurder a threfn o safon ragorol yn yr ateb. 


 Safbwyntiau trylwyr, cyson a chlir wedi'u cefnogi gan resymeg a/neu dystiolaeth helaeth, fanwl. 


 Safbwyntiau ysgolheigion/ysgolion o feddwl yn cael eu defnyddio’n eang a phriodol ac mewn cyd-destun. 


 Dadansoddiad hyderus a chraff o natur y cysylltiadau rhwng amrywiol elfennau’r ymagweddau a astudiwyd 
(o fewn a/neu ar draws y themâu lle y bo'n berthnasol). 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 
 


4 
 


 


 
(19-24 
marc) 


 


 


 Dadansoddiad pwrpasol a gwerthusiad effeithiol o’r mater. 


 Ateb sy'n nodi'r prif faterion a godwyd gan y cwestiwn yn llwyddiannus ac sy'n mynd i'r afael â nhw. 


 Safbwyntiau wedi'u cefnogi'n glir gan resymeg a/neu dystiolaeth fanwl. 


 Ceir cydlyniad, eglurder a threfn o safon uchel iawn yn yr ateb. 


 Safbwyntiau ysgolheigion/ysgolion o feddwl yn cael eu defnyddio’n briodol ac mewn cyd-destun. 


 Dadansoddiad pwrpasol o natur y cysylltiadau rhwng amrywiol elfennau'r ymagweddau a astudiwyd (o fewn 
a/neu ar draws y themâu lle y bo'n berthnasol). 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 

(13-18 


marc) 


 


 


 Dadansoddiad boddhaol a gwerthusiad perthnasol o’r mater. 


 Ateb sy'n nodi'r rhan fwyaf o'r materion a godwyd gan y cwestiwn yn llwyddiannus ac sy'n mynd i’r afael â 


nhw'n gyffredinol. 


 Ceir cydlyniad, eglurder a threfn o safon foddhaol yn yr ateb. 


 Y rhan fwyaf o safbwyntiau wedi'u cefnogi'n foddhaol gan resymeg a/neu dystiolaeth. 


 Safbwyntiau ysgolheigion/ysgolion o feddwl ar y cyfan yn cael eu defnyddio’n briodol ac mewn cyd-destun. 


 Dadansoddiad synhwyrol o natur y cysylltiadau rhwng amrywiol elfennau'r ymagweddau a astudiwyd (o fewn 


a/neu ar draws y themâu lle y bo'n berthnasol). 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 


2 
 


 


 
(7-12 


marc) 


 


 


 Rhywfaint o ddadansoddiad dilys a gwerthusiad anghyson o’r mater. 


 Ateb sy'n nodi nifer cyfyngedig o'r materion a godwyd gan y cwestiwn ac sy'n mynd i'r afael â nhw'n rhannol. 


 Ateb rhannol gywir â rhywfaint o gydlyniad, eglurder a threfn.  


 Ymgais sylfaenol i gyfiawnhau'r safbwyntiau, ond maent ond wedi'u cefnogi'n rhannol gan resymeg a/neu 


dystiolaeth. 


 Defnydd sylfaenol o safbwyntiau ysgolheigion/ysgolion o feddwl mewn modd priodol ac mewn cyd-destun. 


 Rhywfaint o ddadansoddiad o natur y cysylltiadau rhwng amrywiol elfennau'r ymagweddau a astudiwyd (o 
fewn a/neu ar draws y themâu lle y bo'n berthnasol). 


 Rhywfaint o ddefnydd cywir o iaith arbenigol a geirfa mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 
 


1 
 


 


 
(1-6 


marc) 


 


 


 Dadansoddiad sylfaenol a gwerthusiad cyfyngedig o’r mater. 


 Ceir ymgais i nodi a mynd i'r afael â'r materion a godwyd gan y cwestiwn.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Fawr o ymgais i gyfiawnhau’r safbwyntiau gyda rhesymeg a/neu dystiolaeth. 


 Dim defnydd neu nemor ddim defnydd o safbwyntiau ysgolheigion/ysgolion o feddwl. 


 Dadansoddiad cyfyngedig o natur y cysylltiadau rhwng amrywiol elfennau'r ymagweddau a astudiwyd (o 


fewn a/neu ar draws y themâu lle y bo'n berthnasol). 


 Rhywfaint o ddefnydd o iaith arbenigol a geirfa sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.   
 


0 
 


 Dim dadansoddiad na gwerthusiad perthnasol. 

2. Esboniwch y term 'gwyrth' gan gyfeirio at Aquinas, Hume, Holland a  
 Swinburne.   [AA1 30] 
 
 


Efallai y bydd ymgeiswyr yn cynnwys rhai neu'r cyfan o'r canlynol, ond dylid 
rhoi credyd am bwyntiau perthnasol eraill. 


 
Disgwylir i'r ymgeisydd gynnwys diffiniadau ac esboniadau o wyrth gan bob 
athronydd a enwir. 
 


 Aquinas – ystyried gwyrthiau fel digwyddiadau sy'n ymyrryd â threfn arferol 
pethau. Cynigiodd Aquinas y syniad o Dduw ymyraethol a allai newid y drefn 
naturiol yn ôl Ei ewyllys. Mae'r safbwynt hwn yn awgrymu y gall Duw wneud beth 
bynnag a fynno â'i greadigaeth,  


 Cynigiodd Aquinas bod tri math o wyrth: 
(i) rhywbeth a wneir gan Dduw nad yw'n bosibl i natur ei wneud (e.e. digwyddiad 


annaturiol fel yr haul yn mynd am yn ôl);  
(ii) rhywbeth a wneir gan Dduw y mae'n bosibl i natur ei wneud (ond sy’n 


annisgwyl); 
(iii) rhywbeth a wneir gan Dduw sy'n bosibl i natur ei wneud ond sy'n cael ei 


wneud heb ddefnyddio grymoedd naturiol (e.e. dŵr yn troi'n win heb y 
prosesau cynhyrchu gwin arferol). 


 Roedd Aquinas yn ystyried bod pob gwyrth o fudd i’r derbynnydd(ion). 


 Hume – diffiniad o wyrth fel 'torri cyfraith natur yn sgil herio Duwdod mewn ffordd 
benodol'.  


 Ni wnaeth Hume ddatgan na allai gwyrthiau ddigwydd, ond y byddai'n amhosibl 
profi bod un wedi digwydd.  Roedd Hume yn empirydd ac roedd yn honni bod pob 
math o wybodaeth yn seiliedig ar brofiad. 


 Holland – yn dadlau bod gwyrthiau yn gyd-ddigwyddiadau hynod a buddiol sy'n 
cael eu dehongli mewn modd crefyddol.   


 Swinburne – mae natur hollalluog Duw yn golygu bod gwyrthiau'n bosibl. Os oes 
gan Dduw reswm i ryngweithio â bodau dynol, mae rheswm ganddo hefyd i 
ymyrryd yn achlysurol ac i atal y deddfau naturiol sy'n rheoli bywyd dynol. Mae 
Swinburne yn cydnabod bod gwrthbrofi'r dystiolaeth wyddonol yn anodd, ond 
awgryma hefyd bod digon o dystiolaeth hanesyddol gennym i awgrymu bod Duw 
yn bodoli a bod Duw yn gallu herio deddfau natur. 


 Mae'r digwyddiadau hyn yn brin, a'r esboniad dros hyn yw'r diffyg ymyrraeth â 
deddfau'r bydysawd ac ewyllys rydd pobl. 


 
 


Nid rhestr wirio gaeth yw hon, cofiwch roi credyd am unrhyw atebion dilys 
eraill.  


 


 


  












2. Esboniwch y term ‘gwyrth’ gan gyfeirio at Aquinas, Hume, Holland a Swinburne. [30]


Pwynt cyffredin sydd wedi'i gynnwys yn y rhan fwyaf o'r diffiniadau o wyrthiau yw eu bod yn 
ymwneud ag ymyrryd ar brosesau natur nad yw deddfau naturiol yn gallu ei esbonio. Aquinas oedd 
un o'r athronwyr cyntaf a ddiffiniodd bethau gwyrthiol fel “Y pethau hynny ... sy'n cael eu gwneud 
gan rym dwyfol heblaw am y drefn sy'n cael ei dilyn fel arfer ar bethau.” Mae'r farn hon yn awgrymu 
Duw ymyraethol sy'n gallu newid y drefn naturiol fel y myn a phryd bynnag y myn. Gwahaniaethodd 
Aquinas rhwng tri math o wyrth: (i) Unrhyw beth y mae Duw yn ei wneud na allai natur ei wneud 
byth (e.e. yr haul yn mynd am yn ôl), (ii) rhywbeth y mae Duw yn ei wneud y mae natur yn gallu ei 
wneud, ond nid yn y drefn hon (e.e. byw ar ôl marw), a (iii) rhywbeth y mae natur fel arfer yn ei 
wneud ond y mae Duw'n ei wneud nawr heb weithredu egwyddorion natur (e.e. iacháu clefyd yn 
syth). 


Ganrifoedd lawer ar ôl Aquinas, cadarnhaodd David Hume, athronydd pwysig arall, ffordd debyg o 
ddiffinio gwyrth ond ychwanegodd yr ymadrodd “torri deddf natur”. Meddai, “Gwyrth yw deddf 
natur yn cael ei thorri oherwydd bod y Duwdod eisiau hynny'n benodol neu oherwydd bod rhyw 
gyfrwng anweledig yn ymyrryd.” Mae'r safbwynt hwn at wyrthiau'n awgrymu bod Duw y tu allan i'r 
bydysawd a'i fod yn arsylwi digwyddiadau. Yna, ar adegau penodol, mae Duw yn dod i mewn i'n byd i 
newid digwyddiadau drwy atal deddfau naturiol dros dro. Mae hyn yn groes i theistiaeth glasurol lle 
mae Duw yn cael ei weld yn gynhaliwr y bydysawd ac mae'r byd yn dibynnu ar weithgaredd cynhaliol 
Duw er mwyn iddo fodoli. Mae'n ymddangos mai barn Hume am wyrthiau yw er nad oedden nhw'n 
amhosibl, y byddai'n amhosibl profi byth fod un wedi digwydd. 


Roedd Richard Swinburne, athronydd cyfoes modern, hefyd yn cytuno â'r dulliau blaenorol ond 
roedd yn dadlau hefyd fod angen i wyrthiau fod â rhyw arwyddocâd dyfnach. Hefyd gwrthododd 
ddisgrifiad Hume o “dorri deddfau natur” ac yn hytrach roedd yn ffafrio'r ymadrodd “achosion croes 
i ddeddf natur.” Gan fod Duw nawr ar waith yn y digwyddiad roedd deddf natur wahanol ar waith. 
Roedd Swinburne yn dadlau bod hollalluogrwydd Duw yn gwneud i wyrthiau fod yn bosibl. Y rheswm 
y mae'n ei roi yw hyn: os oes gan Dduw reswm i ryngweithio â bodau dynol, yna mae gan Dduw 
reswm i ymyrryd weithiau ac i atal dros dro'r deddfau naturiol hynny sy'n rheoli bywyd dynol. Mae'r 
ffocws ar arwyddocâd crefyddol yn cael ei grynhoi'n dwt gan enghraifft Swinburne lle mae Duw'n 
ymyrryd er mwyn gwneud i bluen lanio yma yn hytrach nag acw heb unrhyw ddiben dwfn yn y pen 
draw neu er mwyn dymchwel blwch teganau plentyn o ran malais yn unig. Mae'n dod i'r casgliad na 
fyddai'r naill ddigwyddiad na'r llall yn cael eu disgrifio fel gwyrthiau gan nad oes iddynt arwyddocâd 
crefyddol. 


Mae Ray Holland yn edrych ar wyrthiau mewn ffordd wahanol iawn. Mae'n pwysleisio agwedd yr 
arwyddocâd crefyddol ond, yn wahanol i Swinburne, dydy e ddim yn credu bod unrhyw ymyrryd 
wedi bod. Mae'n ymwneud mwy â chyd-ddigwyddiad rhyfeddol lle mae'r arsylwr yn rhoi rhyw 
arwyddocâd crefyddol iddo. Enghraifft enwog o'i safbwynt yw stori'r bachgen mewn car tegan a 
oedd ar y cledrau gyda thrên yn prysur agosáu rownd y tro. Gallai ei fam weld beth oedd ar fin 
digwydd ond roedd hi'n methu ei atal rhag digwydd. Ond stopiodd y trên mewn pryd achos roedd y 
gyrrwr wedi cael trawiad ar y galon a daeth y system brecio awtomatig i rym ymhell cyn ei bod hi'n 
bosibl gweld y bachgen ar y cledrau. I Holland does dim ymyrryd gan Dduw neu dorri deddfau 
naturiol – dim ond cyd-ddigwyddiadau buddiol sy'n cael eu dehongli gan unigolyn mewn ffordd 
grefyddol.  

2. Esboniwch y term ‘gwyrth’ gan gyfeirio at Aquinas, Hume, Holland a Swinburne. [30]


Cafodd Aquinas ei eni yn 1225 a cheisiodd gyfuno athroniaeth dysgeidiaeth Aristotle a'r Eglwys 
Gatholig. Un o'r pethau a wnaeth oedd diffinio gwyrthiau. Roedd yn ystyried mai ymyriadau ar drefn 
naturiol pethau oedden nhw. Rhoddodd dair enghraifft o wyrthiau. Un o'r haul yn mynd am yn ôl ar 
ei lwybr ar draws yr awyr. Un o rywun yn byw ar ôl iddo farw. Yn olaf, un o glefyd yn cael ei iacháu'n 
syth. Roedd Aquinas yn meddwl bod pob gwyrth o fudd i'r person a oedd yn profi'r wyrth. Roedd yn 
gweld Duw fel Duw a oedd yn ymyrryd ac a allai newid natur. Roedd hwn yn safbwynt cyffredin gan y 
credoau Abrahamaidd, sef Cristnogaeth, Iddewiaeth ac Islam.  


Roedd Hume yn athronydd arall a ddiffiniodd wyrthiau. Eto dywedodd eu bod nhw'n ymwneud â 
Duw'n torri deddfau natur.  Ysgrifennodd amdanyn nhw yn ei bennod ar wyrthiau yn y llyfr “An 
enquiry concerning human understanding.” Mae'r rhan fwyaf o athronwyr o'r farn fod diffiniad 
Hume yn wallus. Ydy'n bosibl i Dduw ymyrryd? Mae hyn yn gwneud i Dduw fod yn arsylwr yn unig 
sy'n groes i theistiaeth glasurol. Hefyd, beth yw deddf natur? Daeth Hume i'r casgliad nad oedd 
gwyrthiau'n digwydd. Roedd yn meddwl na fyddai'r dystiolaeth sydd ei hangen er mwyn credu bod 
deddf natur wedi cael ei thorri fyth yn gallu bod yn drech na gwendidau cynhenid tystiolaeth o 
wyrth. Roedd hi'n fwy tebygol fod yr arsylwr yn dweud celwydd neu wedi gwneud camsyniad. Mae 
deddfau natur yn rheolaidd ac yn gyson a dyna sydd wedi cael ei arsylwi'n barhaus drwy hanes. 
Hefyd os yw Duw yn gallu ymyrryd yna pam nad yw'n ymyrryd yn fwy aml? Mae'n ymddangos bod 
gwyrthiau'n aml yn ddibwys a phan fydd pethau fel yr holocost yna does dim ymyrryd wedi bod. 
Hefyd dangosodd Hume fod pob adroddiad o wyrthiau wedi'i danseilio gan y ffaith fod crefyddau 
gwahanol yn adrodd am wyrthiau gwahanol. 


Roedd Ray Holland yn athronydd arall a ddiffiniodd wyrthiau. Dadleuodd mai'r cyfan oedd ei angen 
er mwyn i ddigwyddiad gael ei alw'n wyrth oedd ei fod yn gyd-ddigwyddiad rhyfeddol o natur fuddiol 
sy'n cael ei ddehongli'n grefyddol. Defnyddiodd enghraifft plentyn yn mynd yn ei gar tegan ar 
groesfan rheilffordd heb ei warchod ac olwynion y car yn mynd yn sownd ar un ochr y cledrau. 
Roedd trên cyflym i fod i gyrraedd ond oherwydd y tro yn y trac roedd hi'n amhosibl i'r gyrrwr weld y 
bachgen mewn pryd i stopio'r trên. O'r tŷ, gwelodd y fam y trên yn agosáu a'r bachgen ar y cledrau. 
Mae'r trên yn stopio droedfedd cyn cyrraedd y bachgen ac mae'r fam yn diolch i Dduw am y wyrth. 
Ond, nid ymyriad goruwchnaturiol oedd hwn. Cafodd gyrrwr y trên drawiad ar y galon ac roedd y 
breciau wedi'u gwasgu'n awtomatig cyn iddo weld y bachgen hyd yn oed.  


Mae llawer o bobl yn meddwl bod diffiniad Holland yn rhy wan a goddrychol. Mae'n dibynnu ar 
asesiad personol ac nid ar unrhyw beth gwrthrychol. Gallai un person alw'r digwyddiad yn wyrth ond 
efallai na fyddai person arall yn gwneud hynny. 


Mae Richard Swinburne yn rhoi'r un pwyslais ar arwyddocâd crefyddol ond mae'n credu mai Duw 
sy'n achosi'r canlyniad buddiol. 

3. Archwiliwch y safbwynt bod Freud wedi camddeall cred grefyddol [30]


Dadleuir i Freud ganolbwyntio llawer gormod ar chwantau rhywiol ar ffurf cymhleth Oedipus a 
chamau seicorywiol lle roedd yn credu bod y rhain yn achosi euogrwydd ataliad sy'n amlygu ei hun 
yn ‘ymddygiad niwrotig’ credinwyr crefyddol.  Felly mae ei ddamcaniaethau'n cael eu beirniadu 
oherwydd eu bod yn lleihau crefydd i ddim ond teimladau wedi'u hatal sy'n codi o chwantau rhywiol, 
felly mae'n ymddangos i Freud golli golwg ar angen pobl am grefydd. 


Mae tystiolaeth yn dangos bod gan fodau dynol syched am wybodaeth a llawer o bethau na allwn eu 
hesbonio, gall crefydd leddfu rhwystredigaeth a phryder y pethau anhysbys hyn.  Mae crefydd wedi 
galluogi cymdeithasau i ddod at ei gilydd, i gredu ac i gyflawni. Er i Freud greu dadleuon cryf dros 
pam mae cyfryngau moesol yn credu mewn crefydd nawr, camddeallodd pam mae crefydd wedi 
achosi daioni yn y gymdeithas. 


Hefyd profwyd bod damcaniaethau Freud yn anghywir, er enghraifft credir mai gwallus yw ei 
ddamcaniaeth am lu gwreiddiol, sydd mae'n debyg yn deillio o'r adeg pan oedd bodau dynol yn byw 
mewn ‘llu gwreiddiol’ o dan arweiniad gwryw alffa sy'n adlewyrchu Duw yn y gymdeithas fodern.  
Nawr mae tystiolaeth nad oedden ni'n byw mewn lluoedd gwreiddiol ac felly mae sail ei 
ddamcaniaeth yn anghywir. 


Ym mhob un o'i ddamcaniaethau mae'n esbonio pam mae Duw yn cael ei weld fel ffigur tadol, h.y. 
teimladau wedi'u mygu o gariad a chenfigen at ein tadau ein hunain yn ystod plentyndod, lluoedd 
gwreiddiol, ac ati.  Gyda'r dadleuon hyn dadleuodd Freud, fel y mae ar blentyn angen tad i'w 
amddiffyn, rydyn ni'n teimlo'r angen am greu Duw i'n hamddiffyn.  Petai hyn yn wir, byddem yn 
disgwyl i bob Duw fod yn ffigurau tadol.  Ond, dydy hyn ddim yn wir yn achos Sikhiaeth a hefyd 
Bwdhaeth – nad oes ganddi Dduw o gwbl. 


Ar y llaw arall, mae llawer o ddamcaniaethau Freud wedi cael effaith arwyddocaol ar y gymdeithas 
beth bynnag yw ei ddealltwriaeth o gred grefyddol. Arweiniodd ei waith at ddatblygu ymagweddau 
newydd at ymddygiad dynol, sydd wedi cael llawer o ddefnydd ymarferol o gwnsela i drin pob math 
o anhwylderau meddyliol.  Efallai bod y ffordd y mae'n deall crefydd yn ddadleuol, ond byddai'n
anghywir dweud bod ei syniadau'n hollol anghywir gan y dangoswyd eu bod yn ddefnyddiol. 


Dadleuir bod y ffaith i Freud wrthod ffydd grefyddol wedi ei arwain i fod yn amharod i dderbyn 
dehongliadau rhyddfrydol o grefydd.  Petai wedi bod â meddwl mwy agored i wahanol agweddau a 
syniadau mewn crefydd efallai y byddai wedi dod i ddeall crefydd yn well. 












3.


Byddai llawer yn cytuno â'r gosodiad ac yn dweud bod Freud wedi gorsymleiddio 
crefydd, i lawer o gredinwyr mae crefydd yn llawer dyfnach na rhywbeth sy'n digwydd yn y 
meddwl yn unig.  Dywedodd Martin Buber fod Freud wedi methu deall natur unigryw profiad 
crefyddol a'r effaith weddnewidiol y gall ei chael ar unigolion. Er enghraifft, cafodd C.S. 
Lewis, unigolyn hynod o ddeallusol a rhugl, dröedigaeth i Gristnogaeth o ganlyniad i brofiad 
crefyddol.  Pam byddai wedi gwneud hynny heb dderbyn yn ddiffuant ei fod wedi cyfarfod â 
Duw?  


Fodd bynnag, mae eraill, fel Lewis Wolpert, y seicolegydd a'r biolegydd cyfoes, yn 
dadlau fel Freud, fod ar ddynoliaeth angen seicolegol am gred mewn crefydd. Roedd bodau 
dynol yn teimlo'r angen am ddeall y byd o'u cwmpas ac am ddod o hyd i atebion i'r 
cwestiynau eithaf fel ‘pam mae pobl yn marw?’. Roedd crefydd yn rhoi atebion i'r cwestiynau 
hyn i fodau dynol ar adeg pan nad oedd atebion gwyddonol. Fel Freud mae'n gweld crefydd 
fel cynnyrch y meddwl dynol yn unig, mae'n cynnig atebion i'n hangen genetig am ddeall y 
byd o'n cwmpas. Dim ond ymatebion yn yr isymwybod i'r angen seicolegol am ddeall yw 
profiadau crefyddol o dröedigaeth, yn hytrach na bod Duw'n bodoli mewn gwirionedd.  Felly 
byddai'r ddadl hon yn awgrymu nad oedd Freud yn camddeall crefydd o gwbl. 


Dadl arall yw nad yw damcaniaethau Freud yn camddeall crefydd oherwydd mae ei 
ddamcaniaethau'n ddilys yn seicolegol.  Mae ei ddamcaniaethau lleihadol ar grefydd yn 
parhau'n ddilys oherwydd nifer o ffactorau, e.e. roedden nhw wedi'u seilio ar flynyddoedd 
lawer o waith seicolegol ymarferol gydag amrywiaeth o gleifion. Roedden nhw'n seiliedig ar 
dystiolaeth wedi'i harsylwi'n empirig.  Mae barn Freud mai cynnyrch y meddwl dynol yn unig 
yw crefydd, boed oherwydd ei bod yn rhith yn yr isymwybod neu'n niwrosis, yn dal yn 
boblogaidd, mae pobl yn cyfeirio ato fel ‘tad seicoleg fodern’. Yn ddiweddar dywedodd yr 
Athro John Schumaker yn debyg i Freud: “gall crefydd feithrin lefel afiach o euogrwydd a 
lleihau hunan-barch rhywun.”  At hynny, cafodd damcaniaethau Freud ar grefydd gefnogaeth 
cyfoedion gan seicolegwyr ei gyfnod, e.e. roedd David Hume a Karl Marx yn cytuno â Freud 
fod bodau dynol wedi llunio crefydd er mwyn eu helpu i ymdopi â diflastod bywyd (Marx) ac 
arswyd rhag marwolaeth (Hume).   


Ond, gellid gwrthwynebu'r ddadl uchod gan fod tystiolaeth hanesyddol gyfoes yn bwrw 
amheuaeth ar ei ddamcaniaeth ‘Llu Gwreiddiol’ ac mae'n awgrymu'n wir fod Freud wedi 
camddeall cred grefyddol. Mae anthropolegwyr wedi dadlau bod mwy o amrywiaeth mewn 
cymdeithasau cyntefig; nid dim ond lluoedd neu heidiau gyda gwryw alffa yn drech na 
phawb. Mae damcaniaeth ‘Cymhleth Oedipus’ Freud yn cynnwys y syniad mai gwryw yw 
Duw, eto mae gan rai crefyddau dduwiau benywaidd pwysig, e.e. ‘Parvarti’ (duwies cariad) y 
dduwies Hindŵaidd , tra nad oes gan eraill Dduwdod o gwbl, fel Bwdhaeth.  


Dadl arall yw bod damcaniaethau Freud yn camddeall crefydd, roedd Jung er enghraifft 
yn credu mai'r unig ffordd o gael cytgord seicolegol oedd bodloni ein harchdeipiau: 
‘individuation’ oedd ei derm am hyn. Dywedodd mai'r unig ffordd o wneud hyn oedd bod â 
chred yn Nuw. Mae hyn yn aml yn digwydd wrth i bobl heneiddio oherwydd eu bod yn aml yn 
adfyfyrio mwy – yn ceisio gweld ystyr ac arwyddocâd yn eu bywydau.  Fodd bynnag, gellir 
herio'r pwynt uchod oherwydd daeth Jung fel Freud i'r casgliad mai cynnyrch y meddwl dynol 
yw crefydd.  Dywedodd fod Duw yn realiti seicig; ond doedd dim modd gwybod a oedd yn 
Dduw go iawn mewn gwirionedd.  Byddai'r ddadl hon yn awgrymu nad yw damcaniaethau 
Freud yn camddeall cred grefyddol. 


I gloi, mae rhinweddau i ddwy ochr y ddadl ynghylch a yw Freud yn camddeall cred 
grefyddol. Ond, mae'n ymddangos mai ar lefel generig yn unig y mae damcaniaethau 


Archwiliwch y safbwynt bod Freud wedi camddeall cred grefyddol [30]







seicolegol Freud yn mynd i'r afael â chrefydd; mae'n ymddangos nad yw'n gwybod digon am 
fanylion penodol crefydd a chrefyddau unigol er mwyn deall cymhlethdodau cred grefyddol. 












3 

Disgrifyddion Bandiau Cyffredinol Safon Uwch  
 


Band 
 
 


(marciau) 


Amcan Asesu AA1 – Cwestiynau Rhan (a)   30 marc 
Dangos gwybodaeth a dealltwriaeth o grefydd a chred, yn cynnwys: 


 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd yr hyn sy'n debyg ac yn wahanol mewn cred, dysgeidiaeth ac arfer  


- ymagweddau at astudio crefydd a chred. 


 


5 
 
 


 
 


(25-30 
marc) 


 


 


 Gwybodaeth a dealltwriaeth drylwyr, gywir a pherthnasol o grefydd a chred.  


 Ateb helaeth a pherthnasol sy'n bodloni gofynion penodol y cwestiwn a osodwyd.  


 Ceir cydlyniad, eglurder a threfn o safon ragorol yn yr ateb. 


 Mae'r ateb yn dangos dyfnder a/neu ehangder sylweddol. Defnydd rhagorol o dystiolaeth ac enghreifftiau. 


 Cyfeiriadau trylwyr a chywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau treiddgar rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod eang o safbwyntiau ysgolheigion/ysgolion o feddwl wedi’u defnyddio’n gywir ac yn effeithiol. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 


 


4 
 
 
 


(19-24 
marc) 


 


 Gwybodaeth a dealltwriaeth gywir a pherthnasol o grefydd a chred.  


 Ateb manwl a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon uchel iawn yn yr ateb. 


 Mae'r ateb yn dangos dyfnder a/neu ehangder. Defnydd da o dystiolaeth ac enghreifftiau. 


 Cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau pwrpasol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod o safbwyntiau ysgolheigion/ysgolion o feddwl yn cael eu defnyddio’n gywir ac yn effeithiol ar y cyfan. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 


 


3 
 
 
 


(13-18 
marc) 


 


 Gwybodaeth a dealltwriaeth gywir a pherthnasol ar y cyfan o grefydd a chred.   


 Ateb boddhaol sy'n bodloni prif ofynion y cwestiwn a osodwyd yn gyffredinol. 


 Ceir cydlyniad, eglurder a threfn o safon foddhaol yn yr ateb. 


 Mae'r ateb yn dangos dyfnder a/neu ehangder mewn rhai mannau. Defnydd boddhaol o dystiolaeth ac 
enghreifftiau. 


 Cyfeiriadau cywir ar y cyfan at destunau cysegredig a ffynonellau o ddoethineb, lle bo'n briodol. 


 Gwneir cysylltiadau synhwyrol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod sylfaenol o safbwyntiau ysgolheigion/ysgolion o feddwl yn cael eu defnyddio. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 
2 
 
 
 
 


(7-12 
marc) 


 


 Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a pherthnasedd.  


 Ateb sylfaenol sy'n bodloni rhai o ofynion y cwestiwn a osodwyd. 


 Ateb rhannol gywir â rhywfaint o gydlyniad, eglurder a threfn.  


 Mae'r ateb yn dangos dyfnder a/neu ehangder cyfyngedig, gan gynnwys defnydd cyfyngedig o dystiolaeth ac 
enghreifftiau. 


 Rhai cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir rhai cysylltiadau sylfaenol rhwng yr amrywiol ymagweddau a astudiwyd (o fewn a/neu ar draws y 
themâu lle y bo'n berthnasol). 


 Ystod gyfyngedig o safbwyntiau ysgolheigion/ysgolion o feddwl wedi eu defnyddio. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 


 
 


1 
 


 
 
(1-6 marc) 


 


 Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a pherthnasedd.  


 Ateb cyfyngedig iawn, heb fawr o ymgais i fynd i'r afael â'r cwestiwn a osodwyd.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Mae'r ateb yn dangos dyfnder a/neu ehangder cyfyngedig iawn. Defnydd cyfyngedig iawn o dystiolaeth ac 
enghreifftiau. 


 Ychydig o gyfeiriadau neu ddim cyfeiriadau o gwbl at destunau cysegredig a ffynonellau o ddoethineb, lle bo'n 
briodol. 


 Prin iawn yw'r cysylltiadau a wneir, os o gwbl, rhwng yr amrywiol ymagweddau a astudiwyd (o fewn a/neu ar 
draws y themâu lle y bo'n berthnasol). 


 Defnydd prin iawn neu ddim o gwbl o safbwyntiau ysgolheigaidd/ysgolion o feddwl. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
D.S.  3 marc ar y mwyaf y dylid ei roi i ateb sy’n dangos ‘gwybodaeth ar ei phen ei hun’ yn unig. 


0  Dim gwybodaeth berthnasol. 

Band 


Amcan Asesu AA2 – Cwestiynau Rhan (b)   30 marc 


Dadansoddi a gwerthuso agweddau ar, ac ymagweddau at grefydd a chred, 


yn cynnwys eu harwyddocâd, dylanwad ac astudiaeth. 


5 


 
 


(25-30 
marc) 


 


 


 Dadansoddiad beirniadol hyderus a gwerthusiad craff o’r mater. 


 Ateb sy'n nodi'r materion a godwyd gan y cwestiwn yn llwyddiannus ac sy'n mynd i'r afael â nhw'n drylwyr. 


 Ceir cydlyniad, eglurder a threfn o safon ragorol yn yr ateb. 


 Safbwyntiau trylwyr, cyson a chlir wedi'u cefnogi gan resymeg a/neu dystiolaeth helaeth, fanwl. 


 Safbwyntiau ysgolheigion/ysgolion o feddwl yn cael eu defnyddio’n eang a phriodol ac mewn cyd-destun. 


 Dadansoddiad hyderus a chraff o natur y cysylltiadau rhwng amrywiol elfennau’r ymagweddau a astudiwyd 
(o fewn a/neu ar draws y themâu lle y bo'n berthnasol). 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 
 


4 
 


 


 
(19-24 
marc) 


 


 


 Dadansoddiad pwrpasol a gwerthusiad effeithiol o’r mater. 


 Ateb sy'n nodi'r prif faterion a godwyd gan y cwestiwn yn llwyddiannus ac sy'n mynd i'r afael â nhw. 


 Safbwyntiau wedi'u cefnogi'n glir gan resymeg a/neu dystiolaeth fanwl. 


 Ceir cydlyniad, eglurder a threfn o safon uchel iawn yn yr ateb. 


 Safbwyntiau ysgolheigion/ysgolion o feddwl yn cael eu defnyddio’n briodol ac mewn cyd-destun. 


 Dadansoddiad pwrpasol o natur y cysylltiadau rhwng amrywiol elfennau'r ymagweddau a astudiwyd (o fewn 
a/neu ar draws y themâu lle y bo'n berthnasol). 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 
 


 


3 
 


 


 
(13-18 


marc) 


 


 


 Dadansoddiad boddhaol a gwerthusiad perthnasol o’r mater. 


 Ateb sy'n nodi'r rhan fwyaf o'r materion a godwyd gan y cwestiwn yn llwyddiannus ac sy'n mynd i’r afael â 


nhw'n gyffredinol. 


 Ceir cydlyniad, eglurder a threfn o safon foddhaol yn yr ateb. 


 Y rhan fwyaf o safbwyntiau wedi'u cefnogi'n foddhaol gan resymeg a/neu dystiolaeth. 


 Safbwyntiau ysgolheigion/ysgolion o feddwl ar y cyfan yn cael eu defnyddio’n briodol ac mewn cyd-destun. 


 Dadansoddiad synhwyrol o natur y cysylltiadau rhwng amrywiol elfennau'r ymagweddau a astudiwyd (o fewn 


a/neu ar draws y themâu lle y bo'n berthnasol). 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 


2 
 


 


 
(7-12 


marc) 


 


 


 Rhywfaint o ddadansoddiad dilys a gwerthusiad anghyson o’r mater. 


 Ateb sy'n nodi nifer cyfyngedig o'r materion a godwyd gan y cwestiwn ac sy'n mynd i'r afael â nhw'n rhannol. 


 Ateb rhannol gywir â rhywfaint o gydlyniad, eglurder a threfn.  


 Ymgais sylfaenol i gyfiawnhau'r safbwyntiau, ond maent ond wedi'u cefnogi'n rhannol gan resymeg a/neu 


dystiolaeth. 


 Defnydd sylfaenol o safbwyntiau ysgolheigion/ysgolion o feddwl mewn modd priodol ac mewn cyd-destun. 


 Rhywfaint o ddadansoddiad o natur y cysylltiadau rhwng amrywiol elfennau'r ymagweddau a astudiwyd (o 
fewn a/neu ar draws y themâu lle y bo'n berthnasol). 


 Rhywfaint o ddefnydd cywir o iaith arbenigol a geirfa mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 
 


1 
 


 


 
(1-6 


marc) 


 


 


 Dadansoddiad sylfaenol a gwerthusiad cyfyngedig o’r mater. 


 Ceir ymgais i nodi a mynd i'r afael â'r materion a godwyd gan y cwestiwn.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Fawr o ymgais i gyfiawnhau’r safbwyntiau gyda rhesymeg a/neu dystiolaeth. 


 Dim defnydd neu nemor ddim defnydd o safbwyntiau ysgolheigion/ysgolion o feddwl. 


 Dadansoddiad cyfyngedig o natur y cysylltiadau rhwng amrywiol elfennau'r ymagweddau a astudiwyd (o 


fewn a/neu ar draws y themâu lle y bo'n berthnasol). 


 Rhywfaint o ddefnydd o iaith arbenigol a geirfa sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.   
 


0 
 


 Dim dadansoddiad na gwerthusiad perthnasol. 

Adran B   
 
3. Archwiliwch y safbwynt bod Freud wedi camddeall cred grefyddol.  [AA2 30] 


 
Efallai y bydd ymgeiswyr yn cynnwys rhai neu'r cyfan o'r canlynol, ond dylid 
rhoi credyd am bwyntiau perthnasol eraill. 


 
 Anwybyddodd Freud fanteision crefydd, er enghraifft ysgogi allgaredd cymdeithasol, 


cynnal moesoldeb, datblygu potensial dynol a chreu ymdeimlad o fodlonrwydd. 


 Roedd ganddo ragfarn gan ei fod yn gwrthod ffydd grefyddol. Ni ystyriodd Freud 
ddehongliadau mwy rhyddfrydol o grefydd erioed ac roedd yn fwyaf beirniadol o 
ffyrdd ceidwadol o fynegi cred grefyddol. 


 Profwyd bod astudiaethau anthropolegol a ddefnyddiwyd gan Freud yn anghywir; nid 
yw pob crefydd yn ystyried Duw fel 'ffigwr tadol'; nid yw pawb yn grefyddol. Mewn 
gwirionedd, o'u hymestyn yn rhesymegol, mae penderfyniad Freud i hyrwyddo 
anffyddiaeth fel y system a ffefrir yn weithred sydd ynddo'i hun yn gwrthod y ffigwr 
tadol (h.y. Duw), ac felly mae ei feirniadaeth yn anghyson ac yn hunandrechol. Yn ôl 
Freud, rydym ni'n teimlo'r angen i greu Duw sy'n ein hamddiffyn yn yr un modd ag y 
mae angen tad amddiffynnol ar blentyn. Pe bai hyn yn wir, byddem yn disgwyl i bob 
duw fod yn ffigwr tadol cariadus. Fodd bynnag, nid yw hyn yn wir yn achos Sikhiaeth. 


 Mae crefydd yn diwallu anghenion biolegol pobl ac yn lliniaru rhwystredigaethau a 
phryderon bodau dynol. Gellir gweld effeithiau cadarnhaol arddunoli yn yr arfer o 
fynegi defodau crefyddol sy'n galluogi unigolion a chymdeithas i fod yn fwy cydlynol a 
chynhyrchiol. 


 Nid yw Freud yn llwyddo i drafod crefydd nad ydyw'n dduwiol. Ni roddir ystyriaeth i 
grefyddau fel Bwdhaeth nad ydynt yn dibynnu ar dduw fel 'ffigwr tadol'.  


 Byddai Hindŵiaid yn dadlau bod Freud yn grediniwr o feidroldeb, a'i fod yn credu mai 
is-haen y meddwl yw'r corff a bod yr ymennydd ond yn bodoli yng nghyd-destun 
genedigaeth a marwolaeth y corff, ac nid wedi hynny. I'r gwrthwyneb â hyn, mae 
athronwyr Hindŵaidd yn astudio profiad dynol o bersbectif trosgynnol sydd wedi'i 
seilio ar ysbrydolrwydd. Yn ôl y safbwynt hwn, dim ond rhan o'r bod dynol yw'r 
meddwl ac mae profiad dynol yn mynd y tu hwnt i'r corff a'r meddwl. 


 Nid yw totemiaeth yn hollgyffredinol ac nid dyma'r ffurf gynharaf o ddatblygiad dynol. 
Mae sail Freud ar gyfer llawer o'i ddamcaniaethau seicolegol wedi'i chwalu erbyn 
hyn. 


 Gall ymgeiswyr gyferbynnu â syniadau Jung sy'n dangos bod crefydd yn 
angenrheidiol ar gyfer iechyd seicolegol ac felly roedd Freud wedi camddeall cred 
grefyddol. 


 Fodd bynnag, cefnogwyd ei ddamcaniaeth bod crefydd yn 'rhith' gan astudiaethau o 
gysyniadau plant o Dduw. Er hyn, nid yw'n ystyried bod credoau crefyddol a 
chysyniadau o Dduw yn aeddfedu. 


 Byddai eraill yn anghytuno â'r gosodiad gan ddatgan bod ei waith wedi arwain at fwy 
o gydnabyddiaeth o'r isymwybod, ymddygiad grŵp, peryglon euogrwydd ac ati. 


 Arweiniodd hefyd at ddealltwriaeth bod cred grefyddol weithiau'n niweidiol, er 
enghraifft niwrotigion crefyddol, ymddygiad gwyrdröedig, culfarn, rhyfeloedd crefydd.  


 Mae ambell ddarn o dystiolaeth anecdotaidd yn rhoi llawer o gefnogaeth i brofiadau 
Freudaidd o gred grefyddol ormesol ac effeithiau seicolegol negyddol cysylltiedig. 
Fodd bynnag, mae tystiolaeth o'r fath yn aml yn ddetholus. 


 
Yn gyffredinol, dylai ymgeiswyr drafod y dadleuon a dod i werthusiad ar 
sail rheswm sy'n ymwneud â'r mater dan sylw.  
 


  












3. Archwiliwch y safbwynt bod Freud wedi camddeall cred grefyddol [30]


Dadleuir i Freud ganolbwyntio llawer gormod ar chwantau rhywiol ar ffurf cymhleth Oedipus a 
chamau seicorywiol lle roedd yn credu bod y rhain yn achosi euogrwydd ataliad sy'n amlygu ei hun 
yn ‘ymddygiad niwrotig’ credinwyr crefyddol.  Felly mae ei ddamcaniaethau'n cael eu beirniadu 
oherwydd eu bod yn lleihau crefydd i ddim ond teimladau wedi'u hatal sy'n codi o chwantau rhywiol, 
felly mae'n ymddangos i Freud golli golwg ar angen pobl am grefydd. 


Mae tystiolaeth yn dangos bod gan fodau dynol syched am wybodaeth a llawer o bethau na allwn eu 
hesbonio, gall crefydd leddfu rhwystredigaeth a phryder y pethau anhysbys hyn.  Mae crefydd wedi 
galluogi cymdeithasau i ddod at ei gilydd, i gredu ac i gyflawni. Er i Freud greu dadleuon cryf dros 
pam mae cyfryngau moesol yn credu mewn crefydd nawr, camddeallodd pam mae crefydd wedi 
achosi daioni yn y gymdeithas. 


Hefyd profwyd bod damcaniaethau Freud yn anghywir, er enghraifft credir mai gwallus yw ei 
ddamcaniaeth am lu gwreiddiol, sydd mae'n debyg yn deillio o'r adeg pan oedd bodau dynol yn byw 
mewn ‘llu gwreiddiol’ o dan arweiniad gwryw alffa sy'n adlewyrchu Duw yn y gymdeithas fodern.  
Nawr mae tystiolaeth nad oedden ni'n byw mewn lluoedd gwreiddiol ac felly mae sail ei 
ddamcaniaeth yn anghywir. 


Ym mhob un o'i ddamcaniaethau mae'n esbonio pam mae Duw yn cael ei weld fel ffigur tadol, h.y. 
teimladau wedi'u mygu o gariad a chenfigen at ein tadau ein hunain yn ystod plentyndod, lluoedd 
gwreiddiol, ac ati.  Gyda'r dadleuon hyn dadleuodd Freud, fel y mae ar blentyn angen tad i'w 
amddiffyn, rydyn ni'n teimlo'r angen am greu Duw i'n hamddiffyn.  Petai hyn yn wir, byddem yn 
disgwyl i bob Duw fod yn ffigurau tadol.  Ond, dydy hyn ddim yn wir yn achos Sikhiaeth a hefyd 
Bwdhaeth – nad oes ganddi Dduw o gwbl. 


Ar y llaw arall, mae llawer o ddamcaniaethau Freud wedi cael effaith arwyddocaol ar y gymdeithas 
beth bynnag yw ei ddealltwriaeth o gred grefyddol. Arweiniodd ei waith at ddatblygu ymagweddau 
newydd at ymddygiad dynol, sydd wedi cael llawer o ddefnydd ymarferol o gwnsela i drin pob math 
o anhwylderau meddyliol.  Efallai bod y ffordd y mae'n deall crefydd yn ddadleuol, ond byddai'n
anghywir dweud bod ei syniadau'n hollol anghywir gan y dangoswyd eu bod yn ddefnyddiol. 


Dadleuir bod y ffaith i Freud wrthod ffydd grefyddol wedi ei arwain i fod yn amharod i dderbyn 
dehongliadau rhyddfrydol o grefydd.  Petai wedi bod â meddwl mwy agored i wahanol agweddau a 
syniadau mewn crefydd efallai y byddai wedi dod i ddeall crefydd yn well. 



Sticky Note

Mae hwn yn mynd yn neidio'n syth i mewn i'r ateb heb mewn gwirionedd archwilio pa agweddau arbennig o ymddygiad mae pobl grefyddol yn eu dangos i gyfiawnhau y cydberthynas yma.



Sticky Note

Mae hyn angen datblygiad gyda rhai enghreifftiau clir.



Sticky Note

Byddai'n well bod yn fwy penodol am y wybodaeth a roddir ee pa ffynonellau/ysgolheigion sydd wedi awgrymu hyn?



Sticky Note

Efallai bod hyn yn wir ond sut mae hyn yn perthnasu a'r cwestiwn? Angen datblygiad.



Sticky Note

Mae'r syniadau yma yn ddefnyddiol ond maent wedi eu hysgaru oddiwrth grefydd ac felly sut mae hyn yn berthnasol i'r ateb?



Sticky Note

Mae hwn yn bwynt da iawn ond yn amlwg mae'n dechrau ond yna ddim yn gorffen drwy ddatblygu'r ddadl gyda thystiolaeth ac enghreifftiauBand 3 - 18 marc. Dadansoddiad boddhaol a gwerthusiad perthnasol.












3.


Byddai llawer yn cytuno â'r gosodiad ac yn dweud bod Freud wedi gorsymleiddio 
crefydd, i lawer o gredinwyr mae crefydd yn llawer dyfnach na rhywbeth sy'n digwydd yn y 
meddwl yn unig.  Dywedodd Martin Buber fod Freud wedi methu deall natur unigryw profiad 
crefyddol a'r effaith weddnewidiol y gall ei chael ar unigolion. Er enghraifft, cafodd C.S. 
Lewis, unigolyn hynod o ddeallusol a rhugl, dröedigaeth i Gristnogaeth o ganlyniad i brofiad 
crefyddol.  Pam byddai wedi gwneud hynny heb dderbyn yn ddiffuant ei fod wedi cyfarfod â 
Duw?  


Fodd bynnag, mae eraill, fel Lewis Wolpert, y seicolegydd a'r biolegydd cyfoes, yn 
dadlau fel Freud, fod ar ddynoliaeth angen seicolegol am gred mewn crefydd. Roedd bodau 
dynol yn teimlo'r angen am ddeall y byd o'u cwmpas ac am ddod o hyd i atebion i'r 
cwestiynau eithaf fel ‘pam mae pobl yn marw?’. Roedd crefydd yn rhoi atebion i'r cwestiynau 
hyn i fodau dynol ar adeg pan nad oedd atebion gwyddonol. Fel Freud mae'n gweld crefydd 
fel cynnyrch y meddwl dynol yn unig, mae'n cynnig atebion i'n hangen genetig am ddeall y 
byd o'n cwmpas. Dim ond ymatebion yn yr isymwybod i'r angen seicolegol am ddeall yw 
profiadau crefyddol o dröedigaeth, yn hytrach na bod Duw'n bodoli mewn gwirionedd.  Felly 
byddai'r ddadl hon yn awgrymu nad oedd Freud yn camddeall crefydd o gwbl. 


Dadl arall yw nad yw damcaniaethau Freud yn camddeall crefydd oherwydd mae ei 
ddamcaniaethau'n ddilys yn seicolegol.  Mae ei ddamcaniaethau lleihadol ar grefydd yn 
parhau'n ddilys oherwydd nifer o ffactorau, e.e. roedden nhw wedi'u seilio ar flynyddoedd 
lawer o waith seicolegol ymarferol gydag amrywiaeth o gleifion. Roedden nhw'n seiliedig ar 
dystiolaeth wedi'i harsylwi'n empirig.  Mae barn Freud mai cynnyrch y meddwl dynol yn unig 
yw crefydd, boed oherwydd ei bod yn rhith yn yr isymwybod neu'n niwrosis, yn dal yn 
boblogaidd, mae pobl yn cyfeirio ato fel ‘tad seicoleg fodern’. Yn ddiweddar dywedodd yr 
Athro John Schumaker yn debyg i Freud: “gall crefydd feithrin lefel afiach o euogrwydd a 
lleihau hunan-barch rhywun.”  At hynny, cafodd damcaniaethau Freud ar grefydd gefnogaeth 
cyfoedion gan seicolegwyr ei gyfnod, e.e. roedd David Hume a Karl Marx yn cytuno â Freud 
fod bodau dynol wedi llunio crefydd er mwyn eu helpu i ymdopi â diflastod bywyd (Marx) ac 
arswyd rhag marwolaeth (Hume).   


Ond, gellid gwrthwynebu'r ddadl uchod gan fod tystiolaeth hanesyddol gyfoes yn bwrw 
amheuaeth ar ei ddamcaniaeth ‘Llu Gwreiddiol’ ac mae'n awgrymu'n wir fod Freud wedi 
camddeall cred grefyddol. Mae anthropolegwyr wedi dadlau bod mwy o amrywiaeth mewn 
cymdeithasau cyntefig; nid dim ond lluoedd neu heidiau gyda gwryw alffa yn drech na 
phawb. Mae damcaniaeth ‘Cymhleth Oedipus’ Freud yn cynnwys y syniad mai gwryw yw 
Duw, eto mae gan rai crefyddau dduwiau benywaidd pwysig, e.e. ‘Parvarti’ (duwies cariad) y 
dduwies Hindŵaidd , tra nad oes gan eraill Dduwdod o gwbl, fel Bwdhaeth.  


Dadl arall yw bod damcaniaethau Freud yn camddeall crefydd, roedd Jung er enghraifft 
yn credu mai'r unig ffordd o gael cytgord seicolegol oedd bodloni ein harchdeipiau: 
‘individuation’ oedd ei derm am hyn. Dywedodd mai'r unig ffordd o wneud hyn oedd bod â 
chred yn Nuw. Mae hyn yn aml yn digwydd wrth i bobl heneiddio oherwydd eu bod yn aml yn 
adfyfyrio mwy – yn ceisio gweld ystyr ac arwyddocâd yn eu bywydau.  Fodd bynnag, gellir 
herio'r pwynt uchod oherwydd daeth Jung fel Freud i'r casgliad mai cynnyrch y meddwl dynol 
yw crefydd.  Dywedodd fod Duw yn realiti seicig; ond doedd dim modd gwybod a oedd yn 
Dduw go iawn mewn gwirionedd.  Byddai'r ddadl hon yn awgrymu nad yw damcaniaethau 
Freud yn camddeall cred grefyddol. 


I gloi, mae rhinweddau i ddwy ochr y ddadl ynghylch a yw Freud yn camddeall cred 
grefyddol. Ond, mae'n ymddangos mai ar lefel generig yn unig y mae damcaniaethau 

Sticky Note

Rhagarweiniad da yn nodi tystiolaeth glir fel cefnogaeth i'r gosodiad gan ysgolheigion.



Sticky Note

Cydnabyddiaeth clir o'r gwrth-ddadl eto'n defnyddio ysgolheigion fel cefnogaeth.



Sticky Note

Tystiolaeth pellach trawiadol yn cael ei gyflwyno i ddatblygu'r ddadl yn erbyn y gosodiad. Mae nifer o resymau clir yn cael eu darparu.



Sticky Note

Dadl dda arall yn cael ei chyflwyno yn rhoi cyd-bwysedd i'r ateb, y tro yma yn awgrymu bod cefnogaeth pellach i'r gosodiad gan y gallai damcaniaethau Freud fod wedi eu diystyru.



Sticky Note

Mae gwaith Jung yn cael ei ddefnyddio fel cyferbyniad uniongyrchol ac yn cefnogi'r gosodiad. Fodd bynnag mae'n nodi'n gyflym bod gan Jung fel Freud yr un canlyniad niwtral am fodolaeth neu'r 'realiti' o Dduw ac felly'n cael ei ddefnyddio i awgrymu bod Freud a Jung ill dau yn camddeall ffydd grefyddol.







seicolegol Freud yn mynd i'r afael â chrefydd; mae'n ymddangos nad yw'n gwybod digon am 
fanylion penodol crefydd a chrefyddau unigol er mwyn deall cymhlethdodau cred grefyddol. 



Sticky Note

Clo da  er nad yn berffaith, yn gwneud y pwynt ynglyn a pheryglon cyffredinoli. Gellid fod wedi ei wella drwy gwestiynau pellach yn cefnogi y pwynt am 'fanylion penodol'.Band 5 - 30 marc - Dadansoddiad hyderus, beirniadol a gwerthusiad treiddgar.

